
Groot meningsverskil het losgebars oor die on-
langse navorsing van prof. Rudolph Zinn, krimi-
noloog en oud-polisieman met kennis van gewelds-
misdaad en forensiese ondersoeke.

In sy jongste navorsing het hy gaan praat met
veroordeelde plaasterroriste in die tronke. Dié het
vir hom vertel dat hulle geen politieke motiewe het
nie en dat hulle die aanvalle gedoen het vir geld. Die
dikwels buitengewone geweld wat hulle toepas, is
om die boere en hulle gesinne te intimideer sodat
hulle sê waar die geld geberg word. In sommige
gevalle soek hulle dadelik ‘n strykyster en skakel dit
aan, dan praat die mense dadelik.

Waar daar aan die een kant mense is wat waar-
dering het vir Zinn se navorsing, omdat hy dit op ‘n
wetenskaplike basis uitgevoer het, is daar ander
wat sê die reikwydte van die ondersoek was te klein
om ‘n gesaghebbende bevinding te kan maak. Zinn
het met sleg 30 veroordeelde plaasaanvallers in
tronke gesels. Verder word in totaal slegs 7% van
ernstige geweldsmisdaad in Suid-Afrika sodanig
opgelos sodat ‘n oortreder skuldig bevind kan word.

Van die felste kritiek op Zinn se bevinding dat
daar geen politiek agter sit nie, is dat dit voor die
hand liggend is dat die misdadigers dit nooit sal
erken nie, want dan is hulle lewens in die tronk niks
meer werd as hul bepaalde politici daaraan sou
verbind nie. Hulle is in wese oneerlik, en waarom
sal hulle dus in hierdie geval werklik eerlike ant-
woorde gee. Dit is meer waarskynlik dat hulle mede-
misdadige politici sal beskerm as om dié voor die
wolwe te gooi en daarmee hul eie lewens nikswerd
te maak.

Die ander kritiek teen Zinn is dat sy navorsing
vrygestel is min of meer dieselfde tyd as wat die
saak teen Julius Malema oor “Kill the Boer, kill the
farmer” voor die hof gedien is. Die regspan van Ma-
lema het reeds aangevoer dat daar geen bewese
verband bestaan tussen die sing van die liedjie en
plaasmoorde nie, en hulle kan dalk net hierdie “we-
tenskaplike navorsing” gebruik om hulle saak te
versterk.

Wat egter wel blyk, is dat die aanvalle lank vooraf
haarfyn beplan word. Die inligting word ingewin
deur plaasarbeiders wat of geïntimideer word, of
by drankhuise hulle mond verbypraat oor wat die
boer in sy huis het. Dit is dus duidelik dat boere so
min moontlik inligting aan hulle werkers moet gee,
en dat huiswerkers ook nie alles moet weet nie.
Die inligting word soms onopsetlik oorgedra aan
die terroriste as daar veral drank betrokke is.

(Vervolg op bladsy 3)

Wat sit werklik agter plaasmoorde?

Erge kritiek op Zinn se jongste verslag

Perfek vir ’n blaaskans op pad na Namibië of Namakwaland. Ons bied billike 
selfsorg-akkommodasie vir enkelinge tot gesinne van 6. Alle kamers is toegerus

met lugverkoeling, DStv, ’n klein kombuisie met yskas, mikrogolf en ketel. 
Eetgerei, linne en handdoeke word voorsien.

Die dood van die 95-jarige Mangosuthu
(voorheen Gatsha genoem) Buthelezi, het
alweer gelei tot ‘n twis in Afrikanergeledere.
Skielik is daar ‘n stortvloed van eerbetone
en huldeblyke, ook uit Afrikanergeledere,
aan dié man wat nie altyd so Afrikaner-
vriendelik was nie.
Wat waarskynlik die toppunt van onsensi-
tiwiteit was, was die feit dat die Voortrekker-
monument, wat onder die nuwe bestuur
baie trots daarop is dat “Ons Plek” nou ook
gebruik is vir ‘n eerbetoon aan Buthelezi
deurdat ‘n gedenkdiens daar gehou is.
Skynbaar was die aanvanklike beplanning
om dit in die senotaafsaal te hou, maar
daar is van dié plan afgesien nadat die pro-

tes vanuit Afrikanerkringe rugbaar geword het. Dit is toe ver-
skuif na die ou restourant, net langsaan waar die museum
voorheen was.
Dit maak in wese nie saak waar dit gehou is nie, dit bly on-
vanpas.
Die Voortrekkermonument beeld juis die konflik tussen Boer
en Zoeloe uit, wat uiteindelik uitgeloop het op die Slag van
Bloedrivier, wat gevolg het op die Gelofte wat die Boere aan
God gegee het dat as Hy die vyand in die Boere se hand sal
gee, daar ‘n tempel tot Sy eer opgerig sal word, en dat die dag
en datum altyd as ‘n dankdag gehou sal word om die eer aan
Hom te gee. Dit is wat die Voortrekkermonument uitbeeld, en
daarom dat ook juis op 16 Desember van elke jaar ‘n son-
straal op die senotaaf deur die dak van die Monument skyn.
Dit is dus ‘n monument waarin die Gelofte sentraal staan. Dit
was ‘n Gelofte van die Boere aan God, en waar die Zoeloes
die vyand was wat die blanke Boere wou uitwis.
Om dan ‘n Zoeloeleier op dié terrein te vereer, terwyl nog
geen Afrikanerleier op dié wyse op dié terrein vereer is nie, is
bloot onsensitief, en ruik na politieke kruipery, en wat ‘n streep
trek deur “Ons Plek”.
Die Zoeloes was nooit werklik vriende van die Afrikaners nie,
nie by Weenen en Bloukrans nie, nie by Bloedrivier nie, nie
by Kodesa nie, nie in die presidensie nie, en bepaald ook nie
by die huidige Zoeloe-minister van polisie nie.
Buthelezi was geen politieke engel nie. As hy nie in sy verlede
dieselfde verkeerde besluite as Shaka en Dingaan geneem
het nie, kon die land anders daaruit gesien het. Hy het sy poli-
tieke opleiding in sy jeugdige jare by die ANC gehad. Toe die
ANC verban is, het hy sy eie koers ingeslaan, met steeds
noue bande met die ANC. So het hy op aandrang van die

. Buthelezi ANC nooit as hoofman van Zoeloeland dié gebied onafhank-
lik laat word soos Transkei nie. Die ANC wou daardeur die tuis-
landbeleid kelder, en Buthelezi was maar te gewillig om die
ANC daarin te steun.

Daar was nooit werklike fundamentele beginselverskille tussen
Buthelezi en sy latere IVP nie. Dit was uiteindelik maar ‘n mag-
stryd tussen die Zoeloes in die IVP en die Xhosas in die ANC.
Die feit dat Buthelezi in sy jonger jare aktief in die ANC was,
het die Zoeloes laat opsien na die “prins” en hom gevolg daar-
heen. Sy latere vertrek daaruit was vir baie Zoeloes onverklaar-
baar, omdat die twee partye nie werklike fundamentele verskille
gehad het nie. Daarom het so baie Zoeloes in die ANC
agtergebly.
Toe dit by die verraderlike onderhandelings van FW de Klerk
met die ANC duidelik word dat dit maar net ‘n tweespraak is
tussen die NP en die ANC, en dat Buthelezi en sy IVP nie
daar ‘n rol sou speel nie, het hy hom aan Cosag se kant ge-
skaar – ‘n groepering van die KP en enkele tuislandleiers, wat
op daardie stadium almal plegtig belowe het om nie aan die
1994-verkiesing deel te neem nie. Uiteindelik het die onbe-
troubaarheid van Dingaan vroeër ook hier in Buthelezi ge-
manifesteer, en het hy wel aan die verkiesing deelgeneem.
As Buthelezi in die eerste plek Zoeloeland onafhanklik sou
laat word het soos Transkei, Ciskei en Bophuthatswana, sou
die oorgawe aan die ANC waarskynlik nie kon plaasgevind
het nie. Maar daar het hy in die ANC se hand gespeel. As hy
daarna by Cosag sy onderneming gestand gedoen het, sou
die verkiesing nie plaasgevind het nie, en sou die bedeling
met sy gemors waarin ons nou sit, nie ontstaan het nie.
Hy is deur Mandela beloon met ‘n ministerspos, en hy het
talle kere as staatspresident waargeneem as Mandela en sy
Klerk, saam met Mbeki, hulle oorwinning oor die Afrikaner in
die buiteland gaan vier het. As leier van ‘n opposisieparty het
hy nie werklik indruk gemaak nie, want hy en die ANC het te
naby aan mekaar gebly, behalwe in die tyd voor die 1994-ver-
kiesing toe daar oorlog in Natal was om die Zoeloesteun te
kry. Dit het om mag gegaan en nie beginsels nie.

Om so ‘n politieke figuur by “Ons Plek” te gaan vereer, is on-
sensitief. Eintlik ‘n belediging vir die Afrikaner.
Waar ons aanvanklik versigtig optimisties was oor die nuwe
rigting wat die Monument ingeslaan het onder nuwe bestuur
na die bestuurstyd van genl. Gert Opperman, met wie ver-
skeie Afrikanerorganisasies dikwels gebots het om soortge-
lyke redes, is ons nou bevrees dat ‘n valse politieke gediens-
tigheid, en ‘n onnatuurlike strewe na versoening met dié
mense wat ons Boere voorgeslagte uitgemoor en babas teen
wawiele doodgeslaan het, ons weer eens met vrae laat oor of
dit wel die langtermyn regte bestuur is, ten spyte van wat hulle
al wel verbeter het daar. Ons sal hulle toekomstige dade fyn
dophou.

Zinn-verslag
(Van bladsy 1)

Die SA Polisiediens wil sy landelike veiligheidsplan
aanpas en daarin ook voorsiening maak dat “die
stem van die werkers” daar gehoor moet word.
Gesaghebbendes in landboukringe het al gewys
op die gevaar hiervan, want dan weet plaaswer-
kers nog meer as tans, en kan die hele plaaslike
veiligheidsplan sodoende geopenbaar word aan
terroriste wat plase teiken. Uiteindelik gaan mega-
nisering om arbeid te vervang nie net vanuit ‘n
ekonomiese oogpunt sin maak nie, maar ook en
veral vanuit ‘n veiligheidsoogpunt.

Een van die kommentare op sosiale media oor
Zinn se bevindinge, lui: “Na my mening is Zinn se
navorsing niksseggend. Hy baseer sy gevolgtrek-
kings aan die hand van onderhoude wat hy gevoer
het met 30 aanvallers in die tronk... Eerstens sal
enigeen wie se adres bekend is (soos iemand wat in
die tronk sit) baie dom wees om aan enigiemand te
erken as hy enige betaling, vergoeding of aansporing
van enige politikus of groepering ontvang het om die
aanval te loods. Tweedens moet ons in gedagte
hou hoe bitter klein persentasie van plaasaanvallers
gearresteer en gevonnis word... Dit is net logies om
aan te neem dat die meerderheid van die wat in die
tronk sit opportuniste is wat 'n roof probeer uitvoer
het en uitgevang is. Die ouens met die spesiale oplei-
ding en toerusting soos selfoonblokkers is nog groot-
liks op vrye voet en is nie deur Zinn ondervra nie.”

TLU SA het intussen sy bygewerkte plaasmoord
en -aanval statistiek, wat Augustus 2023 insluit,
bekendgestel. Daarvolgens was daar in Augustus
vanjaar 19 aanvalle waarin 4 mense dood is, teen-
oor 16 aanvalle waarin 3 mense vermoor is in Augus-
tus 2022. Daar is dus ‘n duidelike styging in beide
aanvalle en noodlottige gevalle, en waarnemers
glo vas dat politieke opswepery dit aanvuur, ten
spyte van Zinn se beperkte navorsing.

Die statistiek dui dat daar sover in 2023 124
plaasaanvalle was waarin 39 mense dood is. Per
provinsie is die sterftes: “Gauteng” 8, Oos-Trans-
vaal 7, Vrystaat 6, Wes-Kaap 5, beide Natal en
Oos-Kaap 4 elk, Wes-Transvaal 3, Noord-Trans-
vaal 2 en 0 vir die Noord-Kaap. In totaal staan die
aantal plaasmoorde sedert 1990 op 2 252 en was
daar 6 229 aanvalle, maar laasgenoemde kan selfs
hoër wees omdat waar niemand beseer of gedood
is nie, of waar boere die aanval self suksesvol af-
geweer het, dit nie amptelik gerapporteer word nie.

As die syfers van die sterfte-slagoffers verder
ontleed word, is daar 22 blanke boere in 2023 ver-
moor, 0 swart boere, 9 blanke familielede, 1 swart
familielid, 2 blanke werkers, 5 swart werkers, en
besoekers was 0 in beide blanke en swart gevalle.
Sedert 1990 lyk die syfer van vermoordes so: 1 339
blanke boere, 87 swart boere, 52 blanke familie-
lede, 53 swart familielede, 37 blanke werkers, 178
swart werkers, 30 blanke besoekers op plase en 7
swart besoekers.

Prof. Zinn se bevinding dat mense gemartel word
vir geld, kan bevraagteken word weens die feit dat
swart werkers ook geteiken word, terwyl sy rede-
nasie juis is dat daar ‘n persepsie is dat blanke
boere ryk is en geld het. Wat volgens kenners in
die landboubedryf egter eerder die situasie is, is dat
weens die feit dat boere en hul werkers op mekaar
aangewese is weens afstand bande tussen blanke
en swart families oor geslagte opgebou is, daar weder-
sydse lojaliteit is en dat van die werkers wel hulle
werkgewers probeer help. Dit maak nie die poli-
tieke motief minder nie, is aan Die Afrikaner gesê.

Die HNP se jaarlikse kongres staan weer voor
die deur.

Die kongres is hierdie jaar weer, soos die ge-
bruik in die verlede was, in Oktober, die maand
waarin die HNP in 1969 gestig is. Verlede jaar se
kongres was in November, om saam te val met
wyle mnr. Jaap Marais se 100-ste verjaardag.

Die kongres vind op Saterdag 7 Oktober plaas
in die saal van die Nederduitsch Hervormde Kerk
Oos-Moot, Collinslaan 1265, Môregloed, Pretoria.

HNP kongres voor die deur
Die tema hierdie jaar is “Om reg te wees, is

om ‘n mag te wees”, en gaan enersyds handel
oor die HNP se korrekte insig in die politieke
toekoms sedert sy stigting, en andersyds aange-
wend word om na die politieke toekoms te kyk en
daaroor te besin vir die pad vorentoe.

Lesers moet die datum reserveer en hulle plek
bespreek by mnr. Hermanus van der Schyff by
hnpvansa@gmail.com ter wille van logistieke
reëlings.

Skrifgedeelte: 1 Joh. 4:16 En ons het die liefde wat
God tot ons het, leer ken en geglo. God is liefde; en
hy wat in die liefde bly, bly in God, en God in hom.

Heb.12:29 Want onse God is ‘n verterende vuur.

Nah. 1:2 ‘n Jaloerse God en ‘n wreker is die HERE,
‘n wreker is die HERE, en vol grimmigheid; ‘n wreker
is die HERE vir sy teëstanders, en Hy behou die
toorn teen sy vyande.

Oordenking:

Daar kan seker min, indien enige, twyfel wees nie
dat: God is liefde, een van die mees misbruikte
wáárhede van die Skrif is nie! Om te sê dat God liefde
is, is natuurlik waar, Johannes skryf dit vir ons, daar-
mee word na ‘n karaktereienskap van God verwys.
Hy is liefde! Ons word selfs daaraan herinner wan-
neer ons in die verkeer is. Buffer-plakkers wat hier-
die waarheid wil verkondig! Ons word daaraan
herinner op sosiale media en ook die gewone media.
God is liefde.

Al ooit ‘n buffer-plakker gesien wat sê: God is ‘n ver-
terende vuur (Heb.12:29)? Word mense in die media
daaraan herinner dat God ‘n wrekende God is (Na-
hum 1:2)? Die antwoord is voor die hand liggend:
Nee! Hierdie twee beskrywings van God se karak-
ter, word saamgevat onder die oorkoepelende term:
God is geregtigheid!

God is liefde, maar Hy is ook geregtigheid! Wie nie
deeglik hiermee rekening hou nie, kry te doen met
die verterende vuur van die wrekende God. God
beskerm sy Naam sy Wese met sy geregtigheid!
Wie ook al die feit dat God liefde is, hoër wil ag of
ten koste van: God is geregtigheid wil gebruik of
toepas, speel met vuur!

Die befaamde teoloog, RJ Rushdoony, skryf oor
hierdie verskynsel dat dit twee kante van dieselfde
muntstuk is. Jy kan die een nie sonder die ander
bedien nie! Hy verduidelik dat as jy die liefde ge-
bruik sonder die geregtigheid, die resultaat chaos
is. Is dit nie presies wat ons in die wêreld beleef en
waarneem nie! Eie aan die aard en karakter van
die Satan, die teëstander, die vernietiger, gebruik
hy deurgaans Bybelse waarhede om mee te verlei!
Bybelse waarhede wat eensydig bedien word. Per
slot van sake is dít presies wat hy selfs met Chris-
tus probeer het in sy veertig dae in die woestyn!

God is liefde, val sag op die oor en pas gerieflik in,
in Paulus se waarskuwing aan Timotheüs: 2 Tim.
3:1  Maar weet dit, dat daar in die laaste dae swaar

tye sal kom. 2  Want die mense sal liefhebbers van
hulleself wees, geldgieriges, grootpraters, trotsaards,
lasteraars, ongehoorsaam aan hulle ouers, ondank-
baar, onheilig, 3  sonder natuurlike liefde, onversoen-
lik, kwaadsprekers, bandeloos, wreed, sonder liefde
vir die goeie, 4  verraaiers, roekeloos, verwaand, meer
liefhebbers van genot as liefhebbers van God; 

Die feit dat God ook geregtigheid is, is op geen
enkele wyse minder belangrik as die feit dat God
liefde is nie! Dit behoort dieselfde aksent te kry as
dat God liefde is!

Word die feit dat God geregtigheid is egter alleen be-
dien, sonder die meelopende waarheid dat God liefde
is, kry ons ‘n ewe groot dwaling! Rushdoony wys
daarop dat dit tot geweld lei. Geregtigheid son-
der liefde lei tot geweld en liefde sonder gereg-
tigheid lei tot chaos! Ook hierin is menigvuldige
voorbeelde. Ouers, veral pa’s wat liefdelose dissi-
pline in die huis toepas of die werkgewer by die werk.

Die mees ellendige voorbeeld van dié resultaat: Ge-
regtigheid sonder liefde, lê vierkantig in die kerk!
Die feit dat tug (die Engelse kerke verwys na “disci-
pline”) uit die kerk verdwyn het, kan sonder vrees
vir teenspraak, grootliks voor hierdie feit gelê word.
Só dikwels is die proses wat bedoel is om liefdevol
terug te lei, liefdeloos toegepas! Hoewel tug een
van die drie bene/pilare is waarop ware kerk gebou
is, en al hoewel Christus Johannes aan die gemeente
van Efese oor die noodsaak van hierdie saak laat
skryf, is dit nie te min weg uit, waarskynlik die meeste
kerke en gemeentes. God waarsku Efese in Op.
2:4 Maar Ek het teen jou dat jy jou eerste liefde
verlaat het. Hierdie gemeente het wel die tug toe-
gepas, maar sonder liefde! God waarsku in die vol-
gende vers: bekeer jou en doen die eerste werke.
Anders kom Ek gou na jou toe en sal jou kandelaar
van sy plek verwyder as jy jou nie bekeer nie. Hulle
het nie, en na wat ek kan lees, staan daar vandag
in die plek van die gemeente ‘n reuse moskee.

Met geregtigheid sonder liefde word nie net geweld
op mense se lewens toegepas nie, maar het kerk
verander in iets wat soos kerk lyk, maar dit nie
meer, volgens Bybelse definisie, is nie!

God is beide liefde en geregtigheid!

Gebed: O Vader, wees ons sondaars tog genadig!
Laat die begeerte om trou en gehoorsaam aan U
Woord, ten koste van ons eie wil en voorop in-
gestelde ingesteldhede, waar word!

AMEN

Woord en wêreld
Die karakter van God: (Deel 3) God is liefde...

Deur Dr. Gideon Grobler

Hermanus van der Schyff

Ons gaan vandag nog verder met mnr. Jaap Ma-
rais se toespraak, waarin ons in vorige uitgawes
begin het.

Hy sê "Maak Afrikaner-nasionalisme 'n mag"

"As ons 'n volkstaat moet kry, dan sal dit alleen tot
stand kom wanneer Afrikaner-nasionalisme, as 'n
bewegingsmag in Suid-Afrika, die volk aandryf tot
bereiking daarvan. As 'n volkstaat in gedagte is en
'n volkstaatstrewe bevorder moet word, is die eerste
vereiste dat Afrikaner-nasionalisme tot 'n mag op-
gebou moet word. Dis die primêre vereiste. Net
soos die Nasionale Party van 1934 nie as hulle on-
middellike oogmerk die totstandbringing van 'n re-
publiek gestel het nie, maar deur 'n hele reeks prio-
riteite gegaan het van 1948 tot 1960, twaalf jaar
lank — voordat hulle gekom het by die daad om 'n
republiek tot stand te bring. Al die voorwaardes
moet eers nagekom word, en in die proses moet
die volk opgevoed en opgelei word tot die daad wat
verrig moet word om die vryheid te kry.

"MANIERE VAN EENHEIDSHERSTELLING"

"As ons dink aan eenheid herstel, is daar net een
van twee maniere waarop dit gedoen kan word: 'n
vinnige sameflansing, wat gewoonlik plaasvind
rondom die argument: die toestand het so sleg
geword, die ellende is só groot, die bedreiging is
so gewelddadig, dat ons dadelik almal moet saam-
staan. Dan kry 'n mens die verskynsel soos by die
stigting van die Afrikaner-Volksfront. Dit is gestig
in Mei 1993. Tien maande later, in Maart 1994, spat
dit uitmekaar, en toe is daar groter verdeeldheid
weens daardie saamgeflanste eenheid.

"As daardie pad nie gevolg word nie, is die alter-
natief dat daar 'n sentrum van gesag en geloof en
beginsel gevestig moet word. Daaromheen moet
mense versamel word wat gebind word deur hulle
geloof en hulle beginsels en idealisme. Dit is die
duursame manier, die manier waarop 'n mag ge-
skep word wat nie gemanipuleer kan word nie. So
'n sentrum van geloof en beginsel moet eerstens
wees rondom ons Witmanskap. Ons is Witmense,
en ons word onderskei van ander rasse. Elke volk
het 'n rassegrondslag. Diep onder is die blanke volke
ondanks al hulle verskille in verskillende gebiede
van die wêreld een in hulle algemene rasse-afkoms.

In die tweede plek, ons godsdiens. In die derde

plek ons vaderland. In die vierde plek ons Afrikan-
erskap. En dan die sedelike waardes, die verbin-
tenis tot waarheid en eerbaarheid, waardeur jy in
die wêreld agting en respek kan geniet. Dit is die
dinge waarop ons kan verenig.

"In die huidige situasie in Suid-Afrika is daar twee
groepe mense wat hulleself feitlik aanwys om saam te
staan. Die een is die mense wat nie deelgeneem
het aan die verkiesings van 1994 en 1995 nie. Daar-
naas is die ontnugterdes, mense wat selfs in die
Nasionale Party is, en wat totaal ontgogel is oor
die dinge wat aan hulle vertel is en waaraan hulle
geglo het, maar waarvan niks gekom het nie. Hier-
die twee groepe mense lê klaar die grondslag vir 'n
eendragtigheid.

"Uit daardie saamwees kan daar 'n samegroepering
en 'n verdigting van eendragtigheid kom. Wanneer
dit bestaan, kan geleenthede geskep en benut word
waarby daar in gemeenskaplike aksies gegaan word
wat weer tot groter hegtheid prikkel. Vanuit so 'n ver-
sameling moet byvoorbeeld gesamentlike feesdae
van die Afrikaners gereël word."

As mens hierdie boodskap lees en kyk wat wel in
die blanke politiek gebeur, weet ons dat samew-
erking nog nie bereik kan word nie. Die VF+, en 'n
paar ander blanke groepe, dring aan om die blanke
kieser sover te kry om aan die ANC se verkiesing
deel te neem. Hulle het self sover links beweeg dat
hulle nou swart lede werf. Hulle doen dit met be-
loftes van groter getalle teen die ANC in die parle-
ment. Hulle het 'n groot groep Blankes so ver van
ons blanke politiek verskuif dat jy met baie moeite
dit steeds nie regkry om die VF+ ondersteuners
wys te maak dat Blankes wat aan die verkiesing
deelneem, eintlik in die planne van die ANC-SAKP
speel nie. Want solank hulle aan die bestel deel-
neem, so kan die ANC spog dat Suid-Afrika 'n
reënboognasie is en sê: 'kyk al die Blankes wat
aan ons verkiesings deelneem en hulle aan ons
onderwerp'.

Dié mense moet weer hul geskiedenis gaan lees
en kyk hoe hulle deur die NP en later die VF van
genl. Viljoen verkul is. Selfs in so 'n mate dat KP-
lede wat beloof het om nie aan die eerste ANC-
verkiesing deel te neem, by die VF+ ingeskakel
het. Nou beteken hulle bitter min vir die Afrikaner-
volk.

Ek doen weer 'n beroep op kiesers om nie deel te
neem aan die komende verkiesing nie.

Vanaf die lessenaar van die Hoofsekretaris

Wie lieg (nie)?

Die geskarrel en dubbelpratery in regeringsgeledere
duur voort, en skynbaar kan of wil niemand hulle
aanvat daaroor dat daar ten minste een is wat lieg nie.

Die adjunkpresident belowe dat beurtkrag einde
2023 opgeklaar sal wees. Maar die spesiaal-aange-
stelde minister van elektrisiteit sê weer die proble-
me sal teen einde 2024 uitgesorteer wees.

Wie van die twee is reg en watter een lieg? Of lieg
hulle altwee, maar so sleg dat hulle nie eens saam
kan lieg nie?

• As die ANC-regeerders nie eens weet wat aan-
gaan nie, hoe moet ons kop of stert daarvan uit-
maak?

Geld is op, of nie?

Die krisis in die land se finansies is skynbaar nou
so erg, dat die kabinet ‘n hele naweek in die geheim
vergader het om dié krisis te bespreek. Tesourie
het die regering gewaarsku dat die geld op is en dat
hulle nie die rekeninge kan betaal nie.

Daar is besin oor maatreëls om die staatsuitgawes te
besnoei. Daar word gepraat van verhogings wat
nie gegee kan word nie, en dat die kabinet en staats-
diens verklein moet word. Nou ja, ons sal maar sien
wat sê die vakbonde daaroor...

Een plek waar hulle skynbaar wil bespaar, is die
weermag. Die weermag sê hulle kan nie nog bespaar

nie. Hulle het nie eers onderdele vir hul helikopters
of brandstof vir die vliegtuie nie.

Nou soek Ramapokker 'n paar miljard rand om sy
mislukkende projekte te laat loop.

Maar intussen kerjakker Ramapokker die wêreld
vol. En ook nie sommer alleen nie.

Hy het na die Verenigde Nasies se algemene ver-
gadering gegaan. En saam met hom op die sous-
vliegtuig was die ministers van internasionale be-
trekkinge, staatsveiligheid, kommunikasie, maatskap-
like ontwikkeling, handel en nywerheid, omgewing-
sake, water en sanitasie, gesondheid, asook die mi-
nisters in die Presidensie. Sover Sarel weet is daar
al drie lakeie van Ramapokker in die presidensie,
dus was 11 ministers saam met hom. Natuurlik het
elke minister sy eie tassedraer nodig, asook toe-
spraakskrywer, sekretaris en beeldpoetser. En na-
tuurlik almal se lyfwagte, want o aarde, niemand
moet tog naby hulle kom nie. Dus, Sarel reken dat
die afvaardiging met ongeveer 4 vliegtuie gegaan het.

Daarvoor is daar wel geld. Altyd. En hulle is daar
anderkant ook nie in die goedkoopste hotel inge-
boek nie. Eerder die duurste. En die whisky wat na
die uitputtende VN-vergaderings genuttig word, sal
ook van ‘n betere smaak en prys wees as wat
Sarel kan bekostig.

Dan word daar vergaderings gehou oor waarom
die staatskas leeg is? Het niemand daaraan ge-
dink om eerder tuis te bly in ‘n poging om die boeke
te laat klop nie? 

En dan soek Ramapokker beleggings? Wie sal wil
belê as die geld sienderoë vermors word? Daar is
immers geen kans op ‘n opbrengs op die beleg-
gings nie.

• Maar Sarel glo natuurlik dat die groot rooipet
bevelvoerder ‘n goeie kans deur sy vingers laat
glip het. Met die president en al die ministers uit
die land, saam met die helfte van die polisiemag
wat hulle moet oppas, en die weermag se geld wat
verder geknip word, kon oppperbevelhebber Ma-
lema mos maklik die Uniegebou oorgeneem het?
Of is die feit dat dit juis nie gebeur het nie, ‘n aan-
duiding dat die EFF en ANC nie regtig so kwaad vir
mekaar is nie, en eintlik in die geheim saamwerk?

Ramapokker probeer weer 
bemiddelaar speel

Sarel weet nie of enigiemand in die wêreldpolitiek,
wat enige aanvoeling vir politiek en staatsmanskap

het, nog vir ou Ramapokker enigsins ernstig kan
opneem, veral met sy bontpratery oor velerlei sake, sy
gebedel vir geld, sy eise vir hervorming van finan-
siële instellings sodat bedelende Afrika hulle kloue
daarop kan lê, en dan laaste maar nie die minste, sy
mislukte toer na Oekraïne en Rusland om vrede te
gaan sluit, maar in die proses sy veiligheidsperso-
neel en joernaliste in Pole moes agterlaat omdat
hulle nie die lughawe kon verlaat nie as gevolg on-
bekwaamheid aan Rampokker se kantoor se kant.
Maar by die VN se algemene raadsvergadering is
Ramapokker weer die vredemaker. Hy het met Oe-
kraïne se Wolodimir Zelenski vergader om, soos sy
beeldpoetser, Vincent Magwenya (wat self al in in-
ternasionale media uitgeskel is as die grootste leue-
naar...) sê: “Die twee leiers het die weg vorentoe
vir Afrika-vredesinisiatief bespreek, asook die uitruil
van krygsgevangenes en die terugkeer van Oekra-
iense kinders wat na Rusland ontvoer is.”

Magties, Ramapokker se selfvoldane arrogansie
ken werklik geen perke nie!  Maar dis nog het ein-
de niet! Ramapokker en Zelenski het ook “die her-
lewing van die Swartsee-graanooreenkoms bespreek
wat ineengestort het nadat Poetin hom daaraan
onttrek het.” So al asof Ramapokker enige beheer
oor die Swartsee het.

‘n Aantal VN-lidlande het gevra dat Rusland en
Oekraïne oor ‘n skikking onderhandel, maar die
sekretaris-generaal van die VN, Antonio Guterres,
sê “toestande is nie gunstig vir onderhandelings nie.”

• En daarmee het Guterres op hoflik diplomatieke
wys vir Ramapokker gesê dat hy van die spoor af
is. Die enigstes wat Ramapokker nog ondersteun
in hierdie oefening in openbare beeldpoetsery, is
die linkse Suid-Afrikaanse media wat die twak vir
soetkoek opeet en dan bowendien aan hulle lesers
en luisteraars opdis as die beste ding sedert ge-
snyde brood ontdek is.

EFF wil soustrein stop, DA nie

In ‘n verstommende verwikkeling het die DA in die
Vrystaat nie die EFF se mosie van wantroue in die
premier, Mxolisi Dukwana gesteun nie.

Die EFF het dié mosie ter tafel te gelê nadat dit aan
die lig gekom het dat meer as R3 miljoen bestee is

aan die begrafnis van die oorle LUR vir Onderwys,
Tate Makgoe in Maart vanjaar.

Sarel kan werklik nie die DA se redenasie begryp
nie. Die DA se hoofsweep, David van Vuuren, se
argument is dat die EFF “opportunisties is en on-
dermyn die ondersoekproses”, aangesien die DA
skynbaar die Openbare Beskermer gevra het om
die koste van die begrafnis te ondersoek.
Dus, die EFF wil ‘n geldverkwistende ANC premier
verwyder, en die DA wil hom daar hou om nog ‘n
rukkie aan te gaan met verkwisting!

‘n Ondersoek deur die OB kan nog lank neem.
Die goed word nie vinnig afgehandel nie. Dit is nou
as daar ‘n OB is. Die ou ene is afgedank, slegs ‘n
maand voor haar kontrak verstryk het (hoeveel
geld is in daardie proses vermors...?) Tot dusver is
geen nuwe aanstelling gemaak nie. Dus, alles hang.
En intussen kan Dukwana voortgaan met sake soos
gewoonlik. Wat beteken geld uitgee en vermors.

Sarel stem nie maklik saam met die EFF nie, maar
in hierdie geval dink hy hulle is reg: kry die persoon
summier uit die pos uit, sodat geen salaris of voor-
dele meer na die persoon gaan nie, en die persoon
geen toegang meer het tot die geldlaai nie.

• Sarel sien al hoe die groot koalisie die DA gaan
braai. Die koalisie gaan dan juis daaroor om die
ANC gelig te kry, en toe daar ‘n geleentheid voor
was, word dit nie gebruik nie en word die korrupte
ANC-premier juis deur die DA beskerm. Wel, Sarel
is bly dat hy nie in ‘n koalisie hoef te gaan met sulke
onbetroubare politieke vennote nie! Maar nou is
die DA in wese daartoe verbind om sy mond te hou
oor die grootoupa van kommuniste, Blade Nzimande,
se swaer wat groot kontrakte ter waarde van R38 mil-
joen gekry het vir die voorsiening van skryfbehoef-
tes aan Blade Kommunis se departement. As die
een mag verkwis, mag die ander dit seker ook doen...

Verkeerde raad afgedank

Die minister van kommunikasie, Mondli Gungu-
bele, het die hele raad van die Posbank ontbind.

Dit het gevolg op die fiasko met die Sassa-uitbeta-
lings vir September. Meer as ‘n halfmiljoen mense
het nie hulle staatstoelaes betyds ontvang nie, en
het dit eers meer as twee weke later gekry. 

Die Posbank het dit aan ‘n “tegniese fout” toe-
geskryf, en meer as twee weke later is die laaste
uitbetalings uiteindelik gemaak.

Die sterk optrede van die minister is natuurlik iets
wat agting verdien. Dit is nie iets wat ons meer in die
land ken nie.

• Helaas dink Sarel dat die verkeerde raad afge-
dank is. Dit is net te toevallig dat ‘n “tegniese fout”

ingesluip het dieselfde tyd dat die kabinet in die
geheim vergader oor die staatskas se geld wat op
is. Die arme raad kon waarskynlik niks uitbetaal
nie, want daar was eenvoudig geen geld om uit te
betaal nie. Die minister moes eerder ‘n mosie van
wantroue teen sy president en minister van finan-
sies ingestel het. Dit is waar die probleem lê!

Barbare gaan voort

Sogenaamde betogings gaan steeds landwyd voort,
en in die proses word infrastruktuur vernietig, waar-
van sommiges waarskynlik nooit herstel sal kan word
nie.

In Pretoria is daar al byna twee maande ‘n “sta-
king” aan die gang van munisipale werkers wat sa-
larisverhogings eis, maar intussen word daar ge-
brand en geplunder. Die burgemeester, Cilliers Brink,
noem dit tereg deel van georganiseerde misdaad
wat niks meer met salarisverhogings te make het nie.
Daar is wel ‘n interdik teen die stakers gekry, en die
munisipale werkersvakbond, Samwu, wat die drin-
gende aansoek teengestaan het, het boonop ‘n
kostebevel teen hom gekry.

Of dit enigsins gaan help, of die werkers terug
gaan werk toe en twee maande se opgehoopte vul-
lis gaan verwyder, wil Sarel nog eers sien. Jacob
Zuma het mos nou al gewys hoe lank die regsproses
gerek kan word en in wese in skaakmat geplaas
kan word.

Ook in die Wes-Kaap gaan dit maar wors. As dit
nie die bendes op die Kaapse vlakte is nie, is daar
ander barbare wat die anargie aanhelp.

Swellendam het die tweede keer in twee maande
deurgeloop onder die barbare. Die vorige keer is
‘n munisipale gebou afgebrand, en nou is daar ‘n
gemeenskapsaal aan die brand gesteek, en terwyl
die brandweer besig was om te blus, is die brand-
weer voertuig ook aan die brand gesteek.

• Nou ja, die volgende keer as groothoed Bheki
Cele met die gemeenskap wil kom  praat, sal hy
maar onder die boom moet sit, want sy liewe ge-
meenskap, wat altyd reg is, het die saal afgebrand.
En volgende maand gaan hulle waarskynlik die
kerk afbrand omdat hulle nie meer ‘n gemeen-
skapsaal het nie... 

Kort arm van die gereg

As daar nou een mosie van wantroue in die lang
arm van die gereg is, is dit die een van die hoof van
die Spesiale Ondersoekeenheid, adv. Andy Mothibi.

Hy sê staatsamptenare bedank om sodoende

ondersoeke na staatskaping te vermy en dit is nou
‘n problematiese verskynsel.
Die feit is tog dat dit net omtrent die Guptas is wat

land-uit is. Die ander word net “herontplooi” om
kapings op ander vlakke aan te pak.

Dus behoort dit tog geen probleem te wees om
dié mense op te spoor nie. Sarel dink die groter
probleem is dat die ondersoeke nie behoorlik ge-
doen word nie, en hopeloos te stadig geskied, so-
dat skuldiges van die trae prosesse gebruik maak
om weg te kom.

• Maar so het die lang arm van die gereg nou
gekrimp na ‘n kort arm van die gereg, en binnekort
gaan hy heeltemal afgekap wees.

Geheueprobleme

Al hoe meer voorvalle kom voor op plase waar so-
genaamde familie van afgestorwenes die grafte wil
besoek.

In die meeste gevalle kan hulle nie eens die grafte
identifiseer nie, want dit bestaan gewoon nie. Dis
net ‘n rede om boere op hulle plase te verpes, in-
ligting te kry en dan een of ander eis in te stel.

‘n Landbouvriend van Sarel stuur toe dié juweel-
tjie: “Vreemd dat 95% van Suid-Afrika se bevolking
nie weet wie hulle pa is nie, maar hulle weet waar
vyf generasies terug se familie begrawe is”.

• Ja, geheueverlies kan net so ‘n verwarring veroor-
saak as vadersdag in Soweto.

Te Wit De Wet

Sarel kom nou die dag in sy boekrak af op die boekie,
“Robert se versameling Politieke Grappies”, wat
saamgestel is deur Wyle Robert van Tonder, eer-
tydse HNP-kandidaat en later leier van die Boere-
staatparty, en ook bekend as die Taalbul.

Sarel sal poog om elke week iets daaruit te haal.
Solank as wat ons nog kan lag, is daar hoop.

Die eerste storietjie handel oor pannekoek:
In die Engelse oorlog kom ‘n klompie Tommies op ‘n
Boereplaas aan. Hulle is honger en kommandeer
kos. Die tante is besig om pannekoek te bak.
“Give us some,” eis hulle.
“Nee,” sê die tante, “die pannekoek is nog te wit.”
“What?”
“Ek sê die pannekoek is nog te wit. Dis nog nie reg
nie. Te wit! Te Wit!” herhaal sy.
“Oh gosh, she says De Wet is coming!” En daar
jaag die Kakies oor die bult.

Lesers sê hul sê
vandegraafhenk@gmail.com

Lesers is welkom om kort briewe en menings te
stuur aan vandegraafhenk@gmail.com

vir publikasie in Die Afrikaner. 
Die redaksie behou ten alle tye die reg voor om

briewe te plaas of nie te plaas nie, of om briewe te
verkort en taalkundig te versorg. Briewe met ’n

lasterlike of kwetsende inhoud sal nie vir 
publikasie in aanmerking kom nie.

(Red.)

Aitsa, Sarel Super

Magties jong, maar jy is darem verskriklik bevoor-
reg-gelukkig om daai “uitnodiging” van Pretoria FM
na daai “wêreldklas skouspel”-AITSA van hulle te
kon gekry het (Die Afrikaner, 8 September 2023)!!
Daai “skouspel” wat hulle sê jy glo nie gaan ver-
geet nie…

Dáár waar hulle sommer ‘n klomp van die “bestes”
in ‘n klomp “kategorieë” in ”Afrikaanse” “musiek”
gaan “vereer”. Glo vir “Afrikaanse” “kunstenaars” wat,
a la Pretoria FM, so min of meer vandag se “Afri-
kaanse” Shakespeares, en Beethovens, en Verdis,
en Strausse, en Wagners, en Tshaikovskys is. In

elk geval, te oordele aan Pretoria FM se daaglikse
in-my-keel-afdrukkende propagering van die ge-
leentheid. “Kunstenaars” wat glo, volgens hulle eie
lirieke, gemáák sou gewees het vir die VER-hoog;
waar daardie VER-hoog se kol-LIG-te op hulle skyn;
húlle wat glo die gróót SÔ-Ô-L-date van die gróót
lief-DE is; wat geen begeerte het om my KAAP-tein
te wees, terwyl hy in die skâ-DUU van die soet-
DO-ringboom sit nie. Wie se geliefde toe, synde
dat sy komende van die kabeljou-waters af is, maar
al-geforseerde rym gewys, sy ou kabeltjie-JOU
word…

Ja-nee wragties, ou AG Visser, Jan Cilliers, Louis
Leipoldt, Totius, en Eugene Marais sal sowaar in
hulle grafte draai as hulle hierdie Pretoria FM-se
gróót, skouspelagtige, wêreld-gehalte-“dig”kuns
moes hoor!

En, om alles nog boonop te kroon, dan nogal ook
uitgevoer deur hedendaagse “Afrikaanse” Pavarot-
tis soos Dodo Nyoka en Refentse…

AITSA man!!, jy is darem wragtie ‘n gelukkige
uitverkorene om uitgenooi te kon word…

Maak asseblief vir ons ‘n video-opname van die
aand. Dis die één video wat ek bitter graag NIE sal
wil sien NIE!!

Johan Wiesner
Verwoerdburg

Oranjekas Spaar en Krediet Koöperatief Beperk           
Reg. 2009/003378/24

Belê ‘n enkelbedrag (tot 10,25% rente per jaar) of open ‘n spaarrekening en verdien rente vanaf
die eerste sent. (Belastingvrye perke soos deur SARS bepaal, is van toepassing). Bykomende
0,25% vir kerke, gemeentes en volks-instansies. 

Kom word deel van die grootste geregistreerde CFI (Co-operative Financial Institution) in SA.
Oranjekas is in proses van verdere finansiële lisensies en produkte. Kom help bou en word deel
van u eie finansiële reus, waar u tuis sal voel.  

Kasfin Edms Bpk is Oranjekas se filiaal wat aan ons lede, lewens- en korttermyn-
versekeringsdienste asook testamente lewer.
Oranjekas word gereguleer deur die SARB (SA Reserwebank) , Die NCR (National Credit Regulator) en Kasfin word gereguleer
deur die FSCA (Financial Services Conduct Authority). Terme en Voorwaardes geld. Individuele lenings en beleggingskontrakte vervat

alle voorwaardes en terme van individuele transaksies. 

Breek weg na finansiële vryheid! Kontak ons vandag nog:
☏ 012 754 5454 

kontak@oranjekas.co.za 

HNP se landposadres:Posbus 18826, Pretoria-Noord, 0116

Twee Bidens in die moeilikheid

Terwyl die linkse media hulle steeds verlekker aan
die feit dat die voormalige Amerikaanse president,
Donald Trump, vervolging op verskeie klagtes in
die gesig staar, word daar maar baie versigtig gew-
erk met die huidige ver-linkse president, Joe Biden,
wat ook ‘n staat van beskuldiging in die gesig staar.

Die speaker van die Amerikaanse huis van ver-
teenwoordigers, Kevin McCarthy, het die huiskomi-
tee opdrag gegee om ‘n formele ondersoek te be-
gin om Biden in ‘n staat van beskuldiging te plaas.
Beide die Republikeine en die Demokrate maak deel
uit van die huiskomitee.

Die saak handel oor Biden se omstrede seun,
Hunter, se twyfelagtige buitelandse transaksies, en
waaroor pa Joe skynbaar gelieg het omdat die ver-
moede bestaan dat hy self by van die transaksies
betrokke was toe hy nog adjunkpresident was onder
die kleurlingpresident, Barack Obama.

McCarthy het daarop gewys dat ernstige en ge-
loofwaardige bewerings oor Biden aan die lig ge-
kom het. “Gesamentlik beskou, skets hierdie be-
werings ‘n prentjie van ‘n kultuur van korrupsie,”
het hy gesê.

Intussen staan Biden se seun, Hunter, tereg op
drie aanklagte wat verband hou met die besit van ‘n
vuurwapen, terwyl hy na bewering dwelms gebruik
het. Twee van die aanklagte hou verband met ‘n
vorm wat Biden Jnr. voltooi het toe hy ‘n vuurwa-
pen in 2018 gekoop het, waarin hy verklaar dat hy nie
enige dwelms gebruik nie, terwyl dit algemeen be-
kend is dat hy ‘n “voormalige” dwelmverslaafde was.

Biden Jnr. is in ‘n federale hof aangekla nadat ‘n
pleitooreenkoms wat hy rakende belasting- en

vuurwapenverwante oortredings aangegaan het, in
Julie verwerp is. Dit volg nadat die Republikeine in
die Amerikaanse senaat vir ‘n ondersoek na Hunter
Biden gevra het om die president se moontlike be-
trokkenheid by sy seun se sakebedrywighede te
ondersoek. Dit is die eerste keer in Amerika se
geskiedenis dat die seun van ‘n sittende president
vervolg word.

Amerikaanse Lugmag gespot 
oor vermiste vliegtuig

Die Amerikaanse weermag onder sy opperbevel-
hebber Joe Biden, is die teiken van erge spot nadat
hulle gevra het of iemand sy vermiste F-35-Stealth-
straler ter waarde van meer as $78 miljoen gesien
het.

’n Amerikaanse militêre basis vra nabygeleë in-
woners om hulle te bel as hulle toevallig die Ma-
rine Corps se vermiste F-35B Lightning II vind.

Amptenare se oënskynlike onvermoë om die
Stealth-vliegtuig op te spoor, het gelei tot 'n mate
van aanlynrampokkery, wat wissel van die plasing
van gedokterde selfie-foto’s met die F-35B, tot die
herinstel van die eeue-oue reël van "vinders word
houers".

Die vermiste straler, een van 353 wat aan die USMC
behoort en meer as $78 miljoen kos, was op ‘n Son-
dagmiddag "in 'n ongeluk betrokke", volgens die
gesamentlike operasiesentrum by Charleston.

Terwyl die vlieënier gelukkig daarin geslaag het
om homself uit te skiet en in 'n stabiele toestand
verkeer, is dit onduidelik waar sy straler van die
vloot se vegvlieëniersopleidingsentrum geval het.

"Op grond van die straler se laaste bekende po-
sisie en in samewerking met die FAA, fokus ons
ons aandag noord van JB Charleston, rondom die
Moultrie meer en die Marion meer," het JBC in 'n
verklaring op X aangedui.

Die soektog was tot dusver gefokus op die Moul-
trie meer, wat oor 60 000 hektaar strek en 'n mak-
simum diepte van 75,47 voet het.

Jeremy Huggins, 'n woordvoerder by JBC, het aan
die Washington Post gesê die straler se seinsender
werk nie "om een of ander rede wat ons nog nie kon
vasstel  nie," en vandaar die openbare versoek om
hulp.

"Die vliegtuig is gekamoefleer, en dit het verskil-
lende bedekkings en verskillende ontwerpe wat dit
moeiliker maak om op te spoor as 'n gewone vlieg-
tuig," het Huggins bygevoeg.

Newsweek het berig dat die straler honderde kilo-
meters op sy outomatiese modus kan vlieg, wat be-
teken dat Amerikaners verder weg ook 'n rol in die
vasstelling van sy ligging kan speel.

Die Lugmag, wat die Marine Corps help om die
wegholvliegtuig te probeer vind, definieer 'n "on-
geluk" as "'n onbeplande gebeurtenis of reeks ge-
beurtenisse wat lei tot skade aan “Department of
Defence” (DoD)-eiendom; beroepsiektes vir DoD-
personeel; besering aan of buite diens DoD militêre
personeel; besering aan diens van DoD burgerlike
personeel; of skade aan openbare of private eien-
dom, of besering of siekte aan nie-DoD personeel,
veroorsaak deur DoD-aktiwiteite."

Hierdie spesifieke ongeluk sal waarskynlik onder
die kategorie van 'n Klas A-ongeluk val, aangesien
die vliegtuig ongetwyfeld vernietig sal word, en wat
ver meer as die minimum $2 500 000 kos.

’n F-35B Lighting II Joint Strike vegvliegtuig het
ook verlede Desember in Texas neergestort. Die
vlieënier het ook in daardie geval veilig uitgeskiet
en geland, berig USNI News.

In reaksie op JBC se versoek om hulp om die
vermiste vliegtuig te vind, het een gebruiker ge-
skryf: "Wie dit vind, kan dit hou."

Nog 'n gebruiker het getwiet: "Grys met wit kolle,
ongeveer 24 000 pond, antwoord op die naam
'Stealthy'."

Die Republikein, Matt Gaetz, het getwiet: "Wat is
die F-35 se voornaamwoorde?"

"Man, waar is my F-35?" lees een van die pla-
sings, met verwysing na die 2000 Ashton Kutcher-
film "Dude, Where's My Car?" wat handel oor 'n
paar onverantwoordelike jongelinge wat hul voer-
tuig verloor na 'n nag van losbandigheid.

'n Satiriese Facebook Marketplace-advertensie
vir 'n "Mooi gebruikte F-35 vegvliegtuig" het ook sy
pad na X (Twitter) gemaak.

JBC het enigiemand wat dalk 'n smeulende multi-
miljoen-dollar-wrak noord van Charleston gesien
het, genooi om hulle tog te skakel.

Indië en Kanada kwaad vir mekaar

Kanada en Indië stuur op ‘n diplomatieke rewolusie
af nadat Indië ‘n senior Kanadese diplomaat vyf
dae tyd gegee om die land te verlaat. Dit volg slegs
ure nadat die Kanadese regering ‘n Indiese diplo-
maat uit die land gesit het.

Die dispuut tussen die twee lande het ontstaan
nadat die Kanadese eerste minister, Justin Tru-
deau aangedui het dat Kanadese intelligensie ge-
loofwaardige inligting bekom het dat Indiese rege-
ringsagente betrokke was by die moord op ‘n Sikh-
leier. Hardeep Singh Nijjar het die skepping van ‘n
onafhanklike Sikh-tuisland in Indië se Punjab-streek
gesteun, en is in Junie vanjaar buite ‘n Sikh-tempel
in Brits-Colombië doodgeskiet. Indië het die bewe-
rings as absurd afgemaak. Die land se ministerie
van buitelandse sake sê die Kanadese diplomaat
moet die land verlaat weens toenemende kommer
oor Kanadese diplomate se inmenging in Indië se
interne sake en hulle betrokkenheid by teen-Indie-
se bedrywighede.

Die tweestryd-uitsettings kom omdat die verhou-
dings tussen Kanada en Indië gespanne is. Han-
delsgesprekke is ontspoor en Kanada het pas 'n
handelsending na Indië gekanselleer wat vir later
vanjaar beplan is.

Kanada verbind die Indiese regering met die
moord op die Sikh-leier.

Betogings deur pro-Sikh onafhanklikheidsgroepe
in Kanada het Indië se premier, Narendra Modi, se
regering kwaad gemaak.

Ottawa het gesê dit is "aktief besig om geloofwaar-
dige bewerings te ondersoek" wat Indiese regerings-
agente verbind met die moord op Sikh-separatistiese
leier Hardeep Singh Nijjar buite 'n kulturele sen-
trum in Surrey, Brits-Columbië op 18 Junie.

Nijjar was glo besig om 'n nie-amptelike referen-
dum in Indië vir 'n onafhanklike Sikh-nasie te reël
ten tyde van die moord.

Indië het die Kanadese beskuldiging as "absurd
en ongemotiveerd" afgemaak en Kanada aange-
moedig om eerder regstappe te neem teen anti-In-
diese elemente wat vanuit Kanada werk.

Verlede jaar het die Indiese owerhede 'n kon-
tantbeloning aangekondig vir inligting wat tot Nijjar
se arrestasie sou lei, en hom beskuldig van be-
trokkenheid by 'n beweerde aanval op 'n Hindoe-
priester in Indië.

Die Sikh-onafhanklikheidsbeweging, waarna al-
gemeen verwys word as die Khalistan-beweging,

word in Indië verbied, waar amptenare dit en geaf-
filieerde groepe as 'n nasionale veiligheidsbedreiging
beskou. Maar die beweging het steeds 'n mate van
steun in Noord-Indië, sowel as in lande soos Ka-
nada en die Verenigde Koninkryk, wat die tuiste
van 'n aansienlike Sikh-diaspora is.

Die Kanadese premier, Justin Trudeau, het aan
die parlement gesê hy het verlede week Nijjar se
moord met Modi by die Groep van 20 (G20)-be-
raad in Nieu-Delhi ter sprake gebring. Hy het gesê
hy het aan Modi gesê dat enige Indiese regering
se betrokkenheid onaanvaarbaar sal wees en dat
hy vir samewerking in die ondersoek gevra het.

"Enige betrokkenheid van 'n buitelandse regering
by die moord op 'n Kanadese burger op Kanadese
grond is 'n onaanvaarbare skending van ons soewe-
reiniteit," het hy gesê. "In die sterkste moontlike
terme, gaan ek voort om die regering van Indië aan
te moedig om met Kanada saam te werk om tot die
kern van hierdie saak te kom."

Indië het in ‘n verklaring van sy kant Trudeau se
bewering verwerp en gesê Trudeau het soort-
gelyke bewerings aan Modi gemaak. “Sulke onge-
gronde bewerings poog om die fokus van Khalis-
tani-terroriste en ekstremiste te verskuif, wat in
Kanada skuiling gebied is en voortgaan om Indië
se soewereiniteit en territoriale integriteit te be-
dreig,” lui die verklaring, met verwysing na die
voorgestelde outonome Sikh-tuisland.

Melanie Joly, Kanadese minister van buitelandse
sake, het gesê 'n topdiplomaat, wat volgens haar
die hoof van Indiese intelligensie in Kanada was, is
as gevolg daarvan geskors.

"As dit waar bewys word, sal dit 'n groot skending
wees van ons soewereiniteit en van die mees ba-
siese reël van hoe lande met mekaar omgaan," het
Joly gesê. "Gevolglik het ons 'n top Indiese diplo-
maat geskors."

Kanada het 'n Sikh-bevolking van meer as 770 000,
of ongeveer 2 persent van sy totale bevolking.

Nijjar het het voor sy dood gesê hy vrees vir sy
lewe en dat hy bedreig voel.

Jagmeet Singh, leier van die Nuwe Demokratiese
Kanadese opposisie, wat self Sikh is, het gesê hy
het grootgeword met stories dat die uitdaag van
Indië se rekord oor menseregte jou kan verhoed
om 'n visum te kry om daarheen te reis.

"Maar om te hoor hoe die premier van Kanada 'n
potensiële verband bevestig tussen 'n moord op 'n
Kanadese burger op Kanadese grond deur 'n buite-
landse regering, is iets wat ek nooit sou kon dink
nie," het Singh gesê.

David Eby, premier van Brits-Columbië, het gesê
hy het 'n inligtingsverslag van Kanada se spioe-
nasie-agentskap ontvang oor die "sluipmoord" op
Nijjar en hy is "diep ontsteld" deur wat aan hom

gesê is.
Die Wêreld Sikh-organisasie van Kanada het Ni-

jjar 'n uitgesproke ondersteuner van Khalistan ge-
noem wat "dikwels vreedsame betogings gelei het
teen die skending van menseregte wat aktief in
Indië plaasvind en ter ondersteuning van Khalis-
tan".
“Nijjar het maande lank in die openbaar gepraat
oor die bedreiging van sy lewe en gesê dat hy deur
Indiese intelligensie-agentskappe geteiken is,” lui
die verklaring.

Nijjar se New York-gebaseerde prokureur, Gur-
patwant Singh Pannun, het gesê Nijjar is deur
Kanadese intelligensie-amptenare gewaarsku dat
hy geteiken word vir ‘n sluipmoord deur "huursol-
date" voordat hy doodgeskiet is, het die nuusagent-
skap Associated Press berig.

Indiese owerhede het Sikh-separatisme geteiken
sedert die 1980's, toe 'n gewapende rebellie vir 'n
onafhanklike Sikh-staat in die staat Punjab begin het.

In 1984 het Indiese magte die Goue Tempel in
die staat se Amritsar-stad bestorm om Sikh-sepa-
raliste wat daar geskuil het, uit te roei. Dié om-
strede operasie het volgens amptelike syfers sowat
400 mense doodgemaak, hoewel Sikh-groepe die
getal sterftes hoër skat.

Die eerste minister wat die klopjag beveel het,
Indira Gandhi, is daarna vermoor deur twee van
haar lyfwagte wat Sikh was. Haar dood het 'n reeks
anti-Sikh-onluste veroorsaak, waarin Hindoe-skares
van huis tot huis regoor Noord-Indië gegaan het,
Sikhs uit hul huise getrek het, baie mense dood-
gekap en ander lewendig verbrand het.

Modi se regering het die aanslag teen Sikh-separa-
liste verskerp. Toe boere aan die rand van Nieu-Delhi
gekamp het om teen voorgestelde landbouwette in

‘n Plakkaat aan die buitekant van ‘n Sikh-tempel
waar Hardeep Singh Nijjar vermoor is in Surrey,

British Colombia, Kanada. 
[Chris Helgren/Reuters]

2021 te protesteer, het Modi se regering aanvank-
lik probeer om Sikh-deelnemers te diskrediteer deur
hul bekommernisse af te wys deur hulle "Khalista-
nis" te noem.

Die polisie het ook 'n 22-jarige klimaataktivis ge-
arresteer vir die ondersteuning van die betogende
boere en het haar daarvan beskuldig dat sy in kon-
tak was met Sikh-onafhanklikheidsondersteuners.
Vroeër vanjaar het ondersteuners van die Khalis-
tan-beweging Indiese konsulate in Londen en San
Francisco gevandaliseer. In April het die Indiese
polisie 'n leier gearresteer wat gewild geword het
vir toesprake waarin hy 'n onafhanklike Sikh-tuis-
land bepleit het.

Kanada se hongerkrisis is net 
'nog een belasting' weg van 'n ramp

Behalwe sy onderonsie met Indië, het Kanada nog
‘n ander probleem, en dit is voedsel wat skaars
word, en wanneer dit beskikbaar is, feitlik onbe-
taalbaar duur word.

Asof die koolstofbelasting vir Kanadese nie ge-
noeg was nie, is premier Trudeau nou besig om
Jagmeet Singh se belastingdroom te verwesenlik.
Kanadese word gemaan om hulleself voor te berei,
want die Kanadese hongerkrisis is nou net een be-
lasting weg van 'n ramp af, word gesê.

Trudeau oorweeg ‘n beleid om die stygende
koste van voedsel in Kanada aan te spreek. Hy het
'n waarskuwing gerig aan die land se vyf grootste
supermarkgroepe, wat Walmart en Costco insluit,
en hulle gewaarsku dat nuwe belastings ingestel
kan word tensy hulle maatreëls tref om stygende
voedselpryse te stuit.

Trudeau het beveel dat hierdie supermarkreuse
'n plan moet beraam om die prysverhogings voor
“Thanksgiving” aan te pak. Hy het gesê: "As hul plan
nie werklike verligting bied vir die middelklas en
mense wat hard werk om daarby uit te kom nie, sal
ons verdere stappe doen, en ons sluit niks uit nie,
insluitend belastingmaatreëls."

Daarbenewens het die federale minister Francois-
Philippe Champagne 'n vergadering gehou met die

uitvoerende hoofde van Kanada se groot kruide-
niersware-groepe in Ottawa. Champagne het be-
klemtoon dat "Kanadese oplossings uit die voedsel-
sektor verdien... Ons moet en ons sal saam optree
om voedselpryse vir Kanadese verbruikers te sta-
biliseer en mededinging in Kanada te verbeter."

Alhoewel Trudeau nie die besonderhede van hier-
die "nuwe" belasting uiteengesit het nie, het Jag-
meet Singh dikwels gepleit vir 'n "meevallerbelas-
ting", wat ekstra winste teen 'n hoër koers teiken.
Sodanige kategorisering van 'n "meevaller" is sub-
jektief, en toenemende korporatiewe belasting raak
verbruikers dikwels indirek, aangesien die by-
komende uitgawes gewoonlik aan hulle deurgegee
word.

Aangesien 'n streng waarskuwing deur premier
Trudeau aan groot Kanadese kruideniersware-ket-
tingwinkels uitgereik is, het kenners kommer uit-
gespreek dat die regering se optrede uiteindelik tot
bykomende prysstygings vir gewone Kanadese kan
lei. Hierdie beleid het die potensiaal om kruide-
niersuitgawes verder te verhoog of selfs voedsel-
tekorte tot gevolg kan hê, of moontlik albei.

Die probleem met Kanada is dat daar geen kos
is nie.

Die Kanadese owerhede blameer kruideniers-
winkels bloot vir die probleem, maar die feit is dat
die kwessie verder in die verskaffingsketting spruit,
soos vragmotorbestuurders, voedselverwerkers en
boere, wat almal met verhoogde bedryfskoste
worstel en dan daardie kostes verhaal van die ver-
bruiker.

Kruidenierswinkels is die mees sigbare skakel in
dié ketting, en om hulle uit te sonder as die hoof-
oorsaak van inflasie, is ‘n oorvereenvoudiging van
die probleem en tipies van die benadering van die
Liberale party.

Die oplegging van 'n enkele meevallerbelasting
op kruidenierswinkels kan Kanadese per ongeluk
nog meer belas, aangesien hierdie winkels wins-
gewendheid moet handhaaf. Omgekeerd, as maat-
skappye beperk word om pryse te verhoog omdat
die meevallerbelasting enige bykomende winste
terugeis, is dit waarskynlik dat korporasies se be-
leggings sal verminder.

Dit stem ooreen met die gevolge wat gesien is
toe die Verenigde Koninkryk 'n meevallerbelasting
ingestel het in reaksie op stygende olie- en gas-
pryse; energiemaatskappye het daarna produksie
ingekort en afleggings begin, wat illustreer hoe so-
danige belasting ekonomiese aktiwiteite kan beïn-
vloed en moontlik die krisis eerder kan vererger. Hier-
die beleidsbenadering kom op 'n tydstip dat Ka-
nada reeds met 'n ernstige voedselonsekerheids-
krisis worstel.

In 2022 het 'n verbysterende 18,4% van individue
in die tien provinsies in voedsel-onseker huishou-
dings gewoon, bestaande uit 6,9 miljoen mense,
insluitend byna 1,8 miljoen kinders, wat gesukkel
het om voldoende voeding te bekostig. Dit ver-
teenwoordig 'n aansienlike toename in vergelyking
met 2021, te midde van ongekende inflasie.

Boonop maak 'n aansienlike aantal Kanadese
toenemend staat op voedselbanke om in hul voe-
dingsbehoeftes te voorsien. 'n Opname voorspel
'n styging van 60% in die gebruik van voedsel-
banke en verwante programme in 2023, wat die
omvang van die voedselonsekerheid-uitdaging in
die land verder onderstreep.

Die regering se kritiek op kruideniersware is ver-
warrend, met inagneming van Ottawa se rol om in-
flasie aan te wakker, wat die hoë voedselpryse
veroorsaak.

Dit is bloot 'n simptoom van 'n groter probleem.
Eerder as om die kernprobleem aan te spreek,
loop Trudeau se benadering die risiko om die kri-
sis te vererger, wat potensieel aansienlike skade
aan Kanadese kan veroorsaak.

Turkye keer Swede se 
lidmaatskap van NAVO

Swede sal 'n bietjie langer moet wag vir Noord-At-
lantiese Verdragsorganisasie (NAVO)-lidmaatskap,
volgens Turkye se minister van justisie, Jilmaz Tunc.
Eerstens moet Swede die "terroriste" wat Turkye
wil hê, uitlewer en die ontheiliging van die Koran stop.

Turkye wag steeds dat Swede aan sy eise oor die
uitlewering van “terroriste” voldoen. "Swede moet
meer tegemoetkomend wees, beide oor die aan-
valle op die Heilige Koran, deur dit nie toe te laat
nie, en oor ons uitleweringsversoeke," het Jilmaz
Tunc, minister van justisie verklaar. "Ek wil beklem-
toon dat ons 'n meer positiewe houding van Swede
oor hierdie saak verwag," het hy bygevoeg.

Die Sweedse staatstelevisiekanaal, SVT, het on-
langs berig dat Turkye sedert 2020 die uitlewering
van ongeveer 20 individue van Swede versoek het,

maar die meeste van hierdie versoeke is geweier.
Hierdie individue behoort meestal aan opposisie-
groepe, hetsy van Koerdiese politieke of militante
faksies, hoofsaaklik die PKK/YPG, of die Turkse
Gülenistiese opposisie FETÖ.

Vir 'n Sweedse burger wat nie vrywillig wil gaan
om aan 'n nie-EU-land uitgelewer te word nie, moet
die Hooggeregshof die uitlewering goedkeur. Om
dit moontlik te maak, moes die persoon 'n ernstige
misdaad gepleeg het wat ook in Swede strafbaar
is, wat nie die geval is in die meeste van Turkye se
versoeke nie. Boonop moet die persoon nie on-
menslike behandeling of politieke vervolging te
wagte wees nie, wat dit selfs meer uitdagend maak
om Sweedse burgers aan Turkye uit te lewer.

As Turkye egter 'n EU-lid word, waarvoor Swede
se Ulf Kristersson hom beywer, sal uitlewering baie
makliker word.

Onlangs het Koerdiese aktiviste in Swede nog 'n ak-
sie uitgevoer wat die Turkse president, Recep Er-
dogan, kwaad gemaak het. Tydens Stockholm Pride
het hulle 'n marionet van Erdogan met LGBTQ+-sim-
bole vertoon. Dit is deur die Turkse regeringsge-
sinde koerant Daily Sabah gerapporteer, wat gesê
het: "Die PKK-terreurgroep geniet vryheid in Swede,
ten spyte van die Nordiese land se belofte om ter-
rorisme te beveg."

Daily Sabah skryf verder dat Erdogan uitdruklik
aan NAVO se sekretaris-generaal, Jens Stolten-
berg, telefonies voor die NAVO-vergadering in Vil-
nius in Junie gesê het dat Swede die "PKK-terro-
riste" moet stop, anders sal daar geen NAVO-lid-
maatskap wees nie.

"Turkye handhaaf sy konstruktiewe benadering
tot Swede se lidmaatskap, maar regstappe sal nut-
teloos wees solank PKK/YPG-ondersteuners vrylik
betogings in die land kan organiseer," het hulle by-
gevoeg.

Die Sweedse regering poog om die grondwet
rakende vryheid van assosiasie te wysig en dit on-
wettig te maak om 'n lid van 'n kriminele organisa-
sie te wees. In Swede is die PKK sedert 1984 as 'n
terreurorganisasie aangewys.

In Julie is ’n Turkse man wat geld vir die PKK in
Swede ingesamel het, tot vier en ’n half jaar tronk-
straf en deportasie na Turkye gevonnis. Dit is die
eerste keer dat iemand skuldig bevind is aan same-
spanning met die PKK in 'n Sweedse hof.

Swede hoop dat Turkye se parlement Swede se
NAVO-aansoek sal goedkeur wanneer dit later
vanjaar vergader. Daily Sabah berig dat die par-
lement Swede se NAVO-aansoek na die somerre-
ses sal aanspreek en óf goedkeur óf verwerp.

(Vervolg op bladsy 14)



Die Afrikaner 22 September 2023  15

Duitse ekonomie onder druk

Duitsland sal na verwagting die swaarste slag er-
vaar van 'n verlangsaming in die wêreldekonomie
wat deur hoër rentekoerse en swakker wêreldhan-
del gedryf word, het die Organisasie vir Ekonomiese
Samewerking en Ontwikkeling (OESO) gewaarsku.

In swak voorspellings vir die wêreldekonomie,
het die Parys-gebaseerde organisasie gesê dat
Europa se grootste ekonomie waarskynlik die enig-
ste G20-land behalwe Argentinië sal wees wat
vanjaar krimp tydens 'n groter internasionale ver-
langsaming.

Na 'n sterker as verwagte begin van 2023, aan-
gehelp deur laer energiepryse en China se verligt-
ing van Covid-beperkings, het die OESO gesê
aktiwiteite oor toonaangewende lande het teen die
einde van die jaar voor 'n swakker 2024 ver-
langsaam.

Groei in Sjina – 'n belangrike Duitse handelsven-
noot – was volgens die OESO swakker as wat ver-
wag is, terwyl ekonomiese aktiwiteit regoor Europa
onder druk was van hardnekkige inflasie en hoër
rentekoerse.

Deur die groeivoorspellings in sy tussentydse
ekonomiese vooruitsigte te sny, het OESO gesê
dat Duitsland se ekonomie op koers is om vanjaar
met 0.2% te krimp, wat minder is as 'n skatting vir
nulgroei wat in Junie gemaak is. Dit het Duitsland
ook uitgewys as die land met met die skerpste af-
gradering onder die EU-lande wat in die verslag vir
2024 gedek word, wat groei van 0,9% voorspel het,
wat ook laer is as 'n vorige skatting van 1,3%.

Clare Lombardelli, OESO se hoofekonoom, het
gesê: "Jy sien swakker groei oor die hele Europa,
maar Duitsland is waarskynlik die grootste voor-
beeld. Jy sien die impak van inflasie op reële in-
komste. Dit het verbruikersvraag onderdruk. En jy
sien die impak van monetêre beleidbeperkings.

“Duitsland word, miskien meer as ander EU-
ekonomieë, deur die verlangsaming in China ger-
aak. Hulle voer baie na China uit, sowel as invoer,
so dit is ’n kombinasie van faktore.”

Sy het gesê OESO het nie resessies oor enige

van die groot ekonomieë verwag nie, hoewel akti-
witeite swak sal bly en het gewaarsku daar is risiko's
vir die voorspelling as inflasie hardnekkig hoog bly
of aktiwiteite in Sjina verder versleg. Huishoudings
en besighede het onder druk gebly van hoë rente-
koerse. “Ons is nog nie uit die bos oor inflasie nie.
Dit is heeltemal te gou om oorwinning te verklaar,”
het sy gesê.

Oor die algemeen verwag OESO dat groei reg-
oor die wêreldekonomie vanjaar en volgende jaar
onder-peil sal bly, met groei van 3% in 2023 voor
'n verlangsaming tot 2,7% in 2024. Terwyl inflasie
besig was om te daal, het hy gesê dat druk in baie
ekonomieë aanhoudend is – opgehou deur koste-
druk en hoë maatskappywinsmarges in sommige
sektore.

Die organisasie het sy 2023-voorspellings vir
VK-groei onveranderd gelaat op 0.3%, die derde
swakste in die G20, terwyl hy sy skatting vir 2024
van 1% tot 0.8% gesny het.

Die VK sal na verwagting die hoogste inflasie in
die G20 hê ná Turkye en Argentinië, met 'n gemid-
delde koers vir 2023 van 7,2%, voordat dit nader
aan die middel van die pak sal daal met 'n koers
van 2,9% wat in 2024 verwag word.

Die liggaam wat 38 van die wêreld se rykste lande
verteenwoordig, het sentrale banke aangemoedig
om rentekoerse in "beperkende" gebied te hou tot-
dat daar duidelike tekens kom dat die onderliggen-
de inflasionêre druk besig is om te vervaag. Dit sal
egter bydra tot die risiko van swakker ekonomiese
groei, deur sake- en verbruikersvertroue te knou.

Ekonome verwag dat die wêreld se voorste sen-
trale banke die einde van die mees aggressiewe
siklus van rentekoersverhogings in dekades nader,
te midde van groeiende kommer oor die impak
van vorige stygings wat ekonomiese aktiwiteit tref.

Die Europese Sentrale Bank het onlangs koerse
verhoog tot die hoogste vlak sedert die skepping
van die euro in 1999. Die Amerikaanse Federale
Reserweraad sal na verwagting leenkoerse onver-
anderd laat, terwyl die Bank van Engeland waar-
skynlik rentekoerse vir die laaste keer sal verhoog
in die huidige siklus verhogings.

Lombardelli het gesê: "Ons sien dat monetêre
beleid 'n impak het. Dit belemmer die vraag – dit
is nodig om hierdie inflasie-uitdaging aan te pak –
maar dit beteken ons het laer groei.”

‘n Belgiese ekonoom het in ‘n artikel in die koe-
rant, De Standaard, die stelling gemaak dat nie-
mand weet hoe om die inflasiemonster te tem nie.

Liewe sus Katrien,

Ek wens die lente kan nog 'n bie-
tjie langer uitgerek word, dis da-
rem so 'n vreugdevolle tyd in die
natuur. Die bome se blare blink
heldergroen voordat die son dit
verbleik, die gras beur byna hoor-
baar uit die grond uit op en oor
alles hang die vars soet geur van
blomme. Partykeer wens ek ek
kon van die lentelug in 'n bottel-
tjie vasvang en wanneer die hitte,
droogte en storms van die somer
op ons toesak, dit oopmaak vir 'n
vinnige verfrissende asempie. 

Donderdagoggend het ek behoor-
lik geslenter-loop na ons week-
likse kuier om die stofie. Ek het
telkens gaan stil staan en gekyk
na die besige voëls wat takkies
en grassies versamel om neste
te bou, na piepklein blommetjies
wat tussen die graspolle skuil en
na fyn rankies wat oornag aan
bome en struike uitgekom het. 

"Ja ou Derdegeluier, waar kom
jy so laat vandaan?" groet besi-
ge Bettie my. "Moenie sê jy het so
verslaap dat daar nie eens koffie
vir jou oor is nie."

"Nee, Bettie, ek moes eers bie-
tjie kyk hoe die natuur sy vere
regskud vir die somer. Die slim
mense voorspel mos ons gaan
'n wilde, warm somer hê."

"Ag, ek glo niks wat hulle dees-
dae voorspel nie. Hoe slimmer
hulle word, hoe minder werk hulle
voorspellings. My liddoring is baie
slimmer."

Lina kom behoorlik sleepvoet in

Die Afrikaner is bevoorreg om weer 
Sus Lettie se briewe aan Sus Katrien te kan plaas.  

Alet Murray het hierdie briewe van ’n 
heelwat jonger Lettie aan ’n heelwat jonger
Katrien geskryf vir Die Afrikaner in die vroeë
tagtigerjare. 

Almal het maar saam met die jare gestap, en 
Alet het ingewillig om die avonture van Lettie en 
Servaas weer op te tel waar hulle tans in ’n 
ouetehuis woon...

en sak neer op 'n stoel. Sê nie 'n
woord nie, krap in haar sak rond
en haal haar breiwerk uit. 

"Lina, as jy dan vanmôre lyk of 'n
trein jou getrap het, makeer iets?"
vra Allegro.

"Ag verskoon tog, ek was vrees-
lik siek. Amper so siek soos 'n
man. Ek dink dit was iets wat ek
in die restourant geëet het, mens
weet mos nie aldag wat jy daar
in jou mond sit nie."

"Ag maar dis aaklig. Is Jakobus
ook siek?"

"Nee, hy sit nog op sy stoel en
wag om ook siek te word."

Ons kyk onderling na mekaar en
bly stil.

"Hier’s vir jou bietjie soet, swart
koffie. Sal jou gou-gou opkikker,"
help Sarie.

"Eeufesia het gesê sy kom bie-
tjie later inloer," sê Kwarta terwyl
sy die ketel volmaak. "Herklaas
kom blykbaar bietjie met ons man-
ne gesels oor die grond oorkant
die pad. Septimus sê ons moet
vinnig spring, daar is een of an-
der groep wat alweer na die plek
kyk vir 'n dobbelhuis. Kan julle
dink hoe ons hier sal kan lewe
met so iets oorkant die pad?"

"Ag, ons verkoop maar vir hulle
brood en miskien bietjie mam-
poer ook," kom droogweg van
Sienie. "Miskien koop hulle nog
bokmelkkaas ook."

Die ketel begin rondspring op ou
Union no. 8 en Sarie se warm
bakoondbrood is pas gesny en

met botter gesmeer toe Eeufesia
opgewonde instap.

"Môre almal, jammer ek kom nou
eers aan, maar ek sien ek is net
betyds vir brood en koffie. Ons
drink sommer 'n heildronk met die
koffie!"

"Eeufesia, jy het gaan afluister
by die manne!" sê Bettie.

"Nee ek luister nie af nie, ek kan
net nie help om dinge te hoor as
ek vir hulle tee skink nie. Maar
julle weet van niks, gehoor!"

"Vertel!"

"Ons gaan almal saamspan en
Tweede Wind uitbrei oorkant die
pad! Daar is glo al so 'n lang lys
van aansoeke, ons sal nuwe in-
woners kan kies en keur."

Lente is die tyd van nuwe groei.
Ek droom alweer drome van meer
bakoonde, van 'n groter Handel-
spos en bo alles totale selfvoor-
siening. Ek droom oor 'n
gemeenskaplike klein groen-
teplasie, vrugtebome en hokke
vol hoenders. Maar ons Don-
derdagoggende bly vir ons. 

Groete ook aan ou Swaer.

Jou liefhebbende
Sus Lettie.


